
50. USMAN : Penting kula badhe mbecak, Mbok!

51. MBOK RUS : Bocah saiki kandhanane ngeyel…!!! Simbok
tetep ora setuju!!!

52. USMAN: Ya ben.

53. MBOK RUS : Tak ajar kowe le…!

54. RATMI: Aja…. Mbok…! Kang Usman tak cetot te
wae… hihihi

ADEGAN III
ING GETHEKAN PINGGIR DALAN DESA. ING WAYAH
AWAN.
MBAH SOLIKHIN LUNGGUH SINAMBI UDUT, USMAN
NJEJERI MBAH SOLIKHIN.

55. USMAN: Mbah (Sinambi salaman)

56. MBAH SOLIKHIN : Huk… huk… huk… mbene le! Lungguh-lungguh kene!

57. USMAN: Nggih-nggih Mbah, nggih.

58. MBAK SOLIKHIN : Huk… huk… huk…

59. USMAN: Mbah…

60. MBAH SOLIKHIN : Iyo le, piye?

61. USMAN: Eeemmm… Anu Mbah..

62. MBAH SOLIKHIN : Huk… huk… huk… Anu ne piye?

63. USMAN: Ngonten Mbah, mbenjang Simbah mbecak mboten?

64. MBAH SOLIKHIN : Iya ta ya… lha piye Man?

65. USMAN: Mbok kula ndherek…

66. MBAH SOLIKHIN : Huk… huk… huk… arep ngapa Man?

67. USMAN: Lha nggih pados arta ta Mbah?

68. MBAH SOLIKHIN : Huk… huk… huk… apa ora kuliah?

69. USMAN: Sampun medal.

70. MBAH SOLIKHIN : Lho…lho…lho… .. lak ya durung lulus ta ?

71. USMAN: Lha nggih sagjane Mbah, kula pun jeleh Mbah, tuwa ing meja sekolah.

72. MBAH SOLIKHIN : Huk… huk… huk… Lho… Bapakmu biyen tau kandha yen kowe ki


dikadang-kadang bisa lulus, paling ora “diploma”.

